
ᑎᑎᖅᑲᖅ ᒪᓕᒐᓕᐅᖅᑎ ᔮᓐ ᒪᐃᓐᒧᑦ, ᓯᕗᓕᖅᑎ ᓄᓇᕗᒻᒧᑦ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑕ ᐊᖓᔪᖅᑳᑉ ᑐᒃᓕᐊᓂ, ᐃᓅᖃᑎᒌᒃᓄᑦ ᐃᓕᖅᑯᓯᕐᓄᓪᓗ, ᓗᐊᕋᓐᔅ 

ᐅᑦᑐᕿᐊᖅ 

ᐃᖃᓗᒃᑑᑦᑎᐊᖅ, ᓄᓇᕗᑦ 
ᒫᑦᓯ 4, 2026 
 
ᒪᐃᓐ, ᖁᔭᓕᔪᒪᕙᒋᑦ ᑎᑎᕋᕐᕕᔅᓯᓐᓂ ᐱᕕᖃᖅᑎᑕᐅᒐᒪ ᑐᓴᖅᑎᑦᑎᔪᓐᓇᖅᖢᖓ ᐅᒃᐱᕆᔭᓐᓂᒃ 
ᒥᓂᔅᑕᐅᖃᑎᒌᓄᑦ ᑐᑭᓯᔭᕆᐊᖃᖅᑕᖏᓐᓂᒃ ᐱᓕᕆᐊᒃᓴᕆᔭᐅᔪᑦ ᐅᖃᖃᑎᒌᒍᑕᐅᔪᑦ 
ᓯᕗᒻᒧᐊᒃᐸᓪᓕᐊᑎᓪᓗᒋᑦ. ᑕᒪᒃᑯᐊ ᐅᖃᐅᓯᕆᔭᒃᑲ ᖃᐅᑕᒫᑦ ᐊᑐᖅᑕᐅᕙᒻᒪᑕ ᐃᓄᓐᓄᑦ ᕿᑎᕐᒥᐅᓄᑦ. 
ᐊᒃᑐᖅᓯᕙᒃᐳᑦ ᓄᑕᖅᑲᑦᑎᓐᓂᒃ, ᐃᓚᒌᓂᒃ, ᐃᓐᓇᕆᔭᑦᑎᓐᓂᒡᓗ ᖃᓄᓪᓚᕆᒃ. ᐃᒡᓗᓕᕆᓂᖅ, 
ᐃᓕᓐᓂᐊᕐᓂᖅ, ᐊᒻᒪ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᑑᑎᖃᖅᑐᐃᓐᓇᐅᕗᑦ. 
ᐱᒻᒪᕆᐊᓗᒻᒥᒃ ᐃᖅᑲᓇᐃᔮᖅᑕᖃᖅᐸᓪᓕᐊᔪᖅ ᐊᑐᓂᒃ ᑖᒃᑯᓂᖓ. ᑕᒪᓐᓇ ᐱᓕᕆᐊᖑᐃᓐᓇᕆᐊᓕᒃ. 
 
ᑭᓱᓪᓕ ᑲᒪᒋᔭᐅᑦᑎᐊᙱᓗᐊᖅᑐᑦ ᑕᒪᒃᑯᓄᖓ ᐱᔾᔪᑕᐅᔪᓄᑦ ᐅᖃᐅᓯᖅ, ᐊᒃᑐᐊᓂᖃᓪᓚᕆᖕᓂᖓᓗ 
ᖃᓄᐃᓕᐅᖅᑐᖃᓕᕐᓂᖓᓄᑦ ᐃᓕᓐᓂᐊᕐᕕᑦᑎᓐᓂ. 
 
ᐅᖃᐅᓯᖅ ᐃᓄᐃᑦ ᑐᑭᓯᐅᒪᔾᔪᑎᒋᕙᒃᑕᖓ ᓄᓇᒥᒃ, ᐃᓅᖃᑎᒌᖕᓂᕆᔭᑦᑎᓐᓂᒃ, ᓄᓇᕐᔪᐊᒥᒡᓗ 
ᐊᕙᑎᑦᑎᓐᓂ. ᓇᒃᓴᖅᐳᖅ ᖃᐅᔨᒪᓂᕐᒥᒃ, ᐱᒻᒪᕆᐅᒋᔭᐅᔪᓂᒃ, ᑭᓇᐅᓂᕐᒥᓂᒡᓗ. ᐃᓐᓇᐃᑦ ᐃᓕᓴᐃᔾᔪᓯᖏᑦ 
ᖃᓄᕐᓗ ᓄᑕᖅᑲᑦ ᐃᓕᑦᑎᓲᖑᖕᒪᖔᑕ ᑭᓇᐅᓂᕐᒥᓂᒃ. ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᙱᒃᑳᖓᑦ 
ᐃᓕᓐᓂᐊᕐᕕᐊᕈᓯᕐᓂ ᐃᓄᒋᐊᒃᑐᒃᑯᕕᖕᓂᓗ, ᑕᒪᓐᓇ ᐊᒃᑐᐊᓂᕆᔭᖓ ᓴᙲᒡᓕᒋᐊᖅᐸᒃᐳᖅ. 
ᖃᖓᙳᖅᐸᓪᓕᐊᑎᓪᓗᒍ, ᐅᖃᐅᓯᑦᑕ ᐊᑐᖅᑕᐅᕙᖕᓂᖓ ᐊᓯᐅᕙᓪᓕᐊᓯᒪᕗᖅ, ᐱᔪᒪᓂᒃᑰᙱᑦᑐᖅ, 
ᑭᓯᐊᓂ ᓲᖃᐃᒻᒪ ᐲᖅᑕᐅᓯᒪᓂᖓᓄᑦ ᖃᐅᑕᒫᑦ ᐃᓅᓯᕆᔭᐅᔪᒥ ᐃᓕᓐᓂᐊᕐᓂᕐᒥᓗ. 
 
ᐅᖃᐅᓯᖅ ᐃᓕᓐᓂᐊᖅᑎᑦᑎᔾᔪᑕᐅᑐᐃᓐᓇᖅᐸᑦ, ᖃᐅᑕᒫᑦ ᐊᑐᖅᑕᐅᙱᖔᕐᓗᓂ ᐃᓕᓐᓂᐊᕐᕕᐊᕈᓯᕐᓂ, 
ᐃᓕᓐᓂᐊᖅᑎᓄᑦ ᐃᓕᑉᐸᓪᓕᐊᔾᔪᑕᐅᓕᖅᐸᒃᐳᖅ ᐃᓅᓯᕆᙱᖔᕐᓗᒍ. 
ᐃᒡᓗᓕᐅᖅᐸᓪᓕᐊᖏᓐᓇᖅᑎᓪᓗᑕ ᐊᒻᒪ ᐱᐅᓯᕚᓪᓕᖅᑎᑦᑎᕙᓪᓕᐊᑎᓪᓗᑕ ᓄᓇᓖᑦ ᐊᑐᖅᐸᒃᑕᖏᑦ 
ᐊᐅᓚᔪᓐᓇᖁᓪᓗᒋᑦ, ᐅᖃᐅᓯᖅ ᓂᐱᖃᙱᖦᖢᓂ ᐊᓯᐅᕙᓪᓕᐊᑐᐃᓐᓇᖅᐳᖅ. ᑕᒪᓐᓇ ᑲᒪᒋᔭᐅᙱᒃᑯᓂ, 
ᐊᓯᐅᔨᑐᐃᓐᓇᕆᐊᖃᖅᑕᕗᑦ ᑕᐅᕗᖓᓕᒫᖅ. 
 
ᓱᓕᔭᕆᐊᖃᕆᕗᒍᑦᑕᐅᖅ ᐃᓕᓐᓂᐊᕐᕕᖕᒥ ᐅᐸᖃᑦᑕᙱᓐᓂᕐᒧᑦ. ᑕᑯᕙᑦᑕᑎᓐᓂᑦ ᓄᓇᓕᑦᑎᓐᓂᑦ, 
ᑕᒪᓐᓇ ᐱᔾᔪᑎᖃᙱᓚᖅ ᐱᓇᓱᐊᑦᑎᐊᖏᓐᓂᕐᒥᑦ ᐅᕝᕙᓘᓐᓃᑦ ᐱᔪᒪᓂᖃᑦᑎᐊᖏᓐᓂᕐᒥᑦ 
ᐊᖏᔪᖅᑳᕆᔭᐅᔪᓂᑦ ᐅᕝᕙᓘᓐᓃᑦ ᓱᕈᓯᕐᓂᑦ. ᐃᓄᐃᑦ ᖃᑕᙳᑎᒌᑦ ᐃᓅᓯᖃᖅᐳᑦ ᒪᓕᒃᖢᑎᒃ 
ᐃᖏᕐᕋᓂᐅᔪᓂ ᐋᖅᑭᒃᑕᐅᓯᒪᔪᓂ ᓄᓇᒧᑦ, ᓯᓚᒧᑦ, ᐊᒻᒪ ᐃᖏᕐᕋᓂᐅᔪᒧᑦ. ᐃᓕᓐᓂᐊᓕᓵᕐᓂᖅ 
ᓈᒻᒪᐃᓐᓇᕈᓐᓇᖏᒻᒪᑦ ᓱᕈᓯᖁᑎᑦᑎᓐᓄᑦ.  
 
ᐃᓕᓐᓂᐊᕆᐊᑦᑎᐊᕐᓂᖅᓴᐅᔪᒪᒍᑦᑕ, ᐊᓯᔾᔨᒐᒃᓴᐅᔭᕆᐊᖃᖅᐳᖅ, ᐃᓕᓐᓂᐊᕐᕖᑦ ᓈᒻᒪᖕᓂᖅᓴᐅᖁᓪᓗᒋᑦ 
ᐃᓚᒌᑦ ᐃᓅᓯᕆᔭᖏᓐᓄᑦ. ᐃᒡᓗᐃᑦ ᐃᓄᒋᐊᓗᐊᕐᓂᖏᑦ ᐃᓚᒌᓄᑦ ᐊᒃᓱᕉᑕᐅᖏᓐᓇᖅᐳᖅ. ᓱᕈᓰᑦ 
ᐃᓕᑦᑎᕙᓪᓕᐊᓇᓱᖕᒪᑕ ᐱᕈᖅᐸᓪᓕᐊᓪᓗᑎᒡᓗ ᐊᖏᕐᕋᕆᔭᐅᔪᓂ ᑭᖑᕚᕇᑦ ᑲᑎᙵᖃᑎᒌᒃᐸᒃᖢᑎᒃ 
ᒥᑭᑦᑐᑯᓗᖕᒥᒃ. ᑕᒪᓐᓇ ᐊᒃᑐᖅᓯᓯᑲᐅᑎᒋᕙᒃᐳᖅ ᐊᔪᙱᓐᓂᕆᔭᖏᓐᓂᒃ ᑲᔪᓯᓂᖃᑦᑎᐊᕈᓐᓇᕐᓂᕐᒥᒃ 
ᐃᓕᓐᓂᐊᕐᓂᕐᒥᒃ, ᖃᓄᖅ ᐊᖏᑎᒋᔪᒥᒃ ᖃᑕᙳᑎᖏᑦ ᐃᒃᐱᒍᓱᑦᑎᐊᕋᓗᐊᖅᐸᑕ. 
ᓂᕈᐊᖅᑕᐅᓯᒪᓪᓗᖓ ᓯᕗᓕᖅᑎᐅᓪᓗᖓ, ᓂᐱᒋᔭᐅᓗᖓᓗ ᐃᓕᖅᑯᓯᕐᒧᑦ ᐃᓅᓯᕐᒧᓪᓗ 
ᐱᕙᓪᓕᐊᑎᑦᑎᓂᕐᒧᑦ, ᐱᓕᕆᖃᑎᖃᑦᑎᐊᖏᓐᓇᕐᓂᐊᖅᐳᖓ ᓄᓇᕗᑦ ᑐᙵᕕᒃᑯᓐᓂᒃ 
ᓯᕗᒻᒧᐊᒃᑎᑦᑎᓇᓱᒡᓗᖓ ᑕᒪᒃᑯᓂᖓ ᐃᓱᒪᒋᔭᒃᓴᓂᒃ ᑲᒪᒋᔭᖃᑦᑎᐊᕐᓗᑎᒃ ᓄᓇᕗᑦ ᒐᕙᒪᒃᑯᓐᓂ. 
ᑕᒪᓐᓇ ᐱᔾᔪᑎᖃᖅᐳᖅ ᓇᓗᙱᑦᑎᐊᕈᒪᓂᕐᒧᑦ ᑕᒪᒃᑯᐊ ᐊᑐᖅᐸᒃᑕᕗᑦ ᑲᔪᓯᓂᖃᑦᑎᐊᕋᓗᐊᕐᒪᖔᑕ 
ᐃᓄᖕᓄᑦ ᐃᓚᒌᓄᑦ ᓄᓇᕘᓕᒫᒥ.  
 
ᕐᒃᑯᔭᓐᓇᒦ 

 
 
 
 

ᓗᐊᕋᓐᔅ ᐅᑦᑐᕿᐊᖅ  
 
ᐊᖓᔪᖅᑳᑉ ᑐᒡᓕᐊ, ᐃᓅᖃᑎᒌᓄᑦ ᐃᓕᖅᑯᓯᓕᕆᓂᕐᒧᓪᓗ  
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
 

 
Cambridge Bay 

Ikaluktutiak 
ᐃᖃᓗᒃᑑᑦᑎᐊᖅ 

 
 

Kugluktuk 
ᖁᕐᓗᖅᑐᖅ 

 
 

Bathurst Inlet 
Kingaok 
ᕿᙵᐅᓐ 

 
 

Bay Chimo 
Umingmaktok 
ᐅᒥᖕᒪᒃᑑᖅ 

 
 

Gjoa Haven 
Okhoktok 
ᐅᖅᓱᖅᑑᖅ 

 
 

Taloyoak 
ᑕᓗᕐᔪᐊᕐᒃ 

 
 

Kugaaruk 
ᑰᒑᕐᔪᒃ 

